
Analyse
Henri évêque de Bayeux porte à la connaissance la controverse entre l’abbaye de Savigny et Geoffroy de Villers
à propos de l’église de Villers.

Dissertation critique
Transcription : Claude Groud-Cordray (Cartulaire de l’abbaye de Savigny ou Liber cartarum domus Savigneii,
episcopatu Baiocensi, n° XXXVIII)

Texte d’après A

Henricus Dei gracia Baiocensis episcopus fidelium universitati salutem. Universitati vestre vobisque successure
generationi insinuendam duximus litis causam pacisquefirmam quam inter abbatem Savigneii et Gaufridum de
Vilers extitisse cognovimus, ne quod compositione circumspectu decisum est in controversiam revocare attempterit
audax protevia. Gaufridus cum proventum decimarum terre sue ad ecclesiam de Vilers pertinentis diu usurpasset
abbas Savigneii cujus constat esse ecclesiam de Vilers decimas predictas tanquam proprias vindicare sat agens
in causam ipsum traxit producens etiam testes qui patrem predicti Gaufridi asserebant easdem decimas ecclesie
de Vilers in elemosinam dedisse et super altare obtulisse. Cum super hac altercatione causam acturi essent amici
partis utriusque sententiam judicii prevenientes consilium dederunt monachis Savigneii ut propter vie laborem
et advocatorum importunitatem ceterasque molestias quas causam acturi sustinent precipue ne graves inimicitias
predicti Gaufridi sustinerent Gaufrido pecuniam darent ut ipso litem dimittante monachi predictas decimas in pace
habuerent. Hoc cum pars utraque concessisset in nostra presentia astiterunt. Tunc Gaufridus juramento firmavit
se omnes decimas terre sue que in parrochia de Vilers habet et alia jura ecclesiastica sine omni reclamatione
ecclesie de Vilers dimisurum patrisque sui donationem nullatenus calumpniis vel quoquomodo vexaturum hanc
compositionem inconcussam manere concedimus et ut rata in perpetuum maneret sigilli nostri impressione
munimus. Testibus his, Thoma et Johanne archidiaconis, Auffrido Bove capellano episcopi, Galtero fratre episcopi

Baiocensis, Johanne de Siccavilla et Johanne de Coccum decanis, Guillelmo de Arel decano, Radulfo presbitero
de Vilers.


